
Treoir maidir 
le Rialacháin 

Slatiascaireachta na 
hÉireann



Forléargas
Amhail gach tír eile, tá rialacháin i bhfeidhm in Éirinn lena rialaítear cén chaoi, cén t-am agus cén áit ar 
ceadmhach do shlatiascairí dul ag iascaireacht. Tá gá leis na rialacháin sin chun bheith in ann stoic éisc a 
bhainistiú agus cosaint in aghaidh iascaireacht mhídhleathach. Is éard is aidhm leis an treoir ghairid seo 
ná forléargas tapa a thabhairt do shlatiascairí ar na príomhrialacháin a bhaineann leis na disciplíní éagsúla 
slatiascaireachta agus/nó leis na speicis éagsúla éisc. Tá an treoir dírithe ar na rialacháin i bPoblacht 
na hÉireann, ach tugtar eolas freisin faoi na háiteanna ar féidir leat teacht ar eolas faoi na rialacháin i 
dTuaisceart Éireann.

Tá an treoir roinnte ina codanna de réir na ndisciplíní éagsúla slatiascaireachta toisc gur minic a ndéantar na 
rialacháin trí thagairt do na disciplíní sin. Ag barr gach leathanaigh tá tábla ina ndírítear ar na ceisteanna is 
minice cur ag slatiascairí. Tugtar eolas breise ansin sna hailt ina dhiaidh sin.

Eolas ginearálta atá sa treoir seo, a thugann forléargas duit ar na príomhrialacháin slatiascaireachta atá 
ann ionas go mbeidh tú in ann a dhéanamh amach céard a d’fhéadfadh a bheith ag teastáil sula rachaidh tú 
ag iascaireacht. Ní féidir linn gach rud a chlúdach i dtreoir atá chomh beag leis seo agus, mar sin, iarraimid 
ort súil a choinneáil ar ár láithreán gréasáin www.fishinginireland.info le heolas a fháil maidir le limistéir 
iascaigh ar leith. Moltar duit chomh maith fiosruithe a dhéanamh sa cheantar féin roimh duit dul ag 
iascaireacht (m.sh. i siopa tácla iascaireachta nó nuair atá an cead á cheannach agat).

Is minic a athraítear rialacháin slatiascaireachta. Ba cheart duit na rialacháin is déanaí a sheiceáil anseo 
roimh dhul ag iascaireacht: https://fishinginireland.info/regulations/

Rochtain
De ghnáth bíonn sé éasca dul ag iascaireacht in Éirinn agus cuid mhaith den iascaireacht saor in aisce nó á 
rialú ag clubanna ar féidir ceadanna a fháil uathu gan mórán stró. I gcás go bhfuil an iascaireacht á rialú ag 
clubanna nó ag úinéirí príobháideacha, is gnách go bhfaightear isteach chuig an iascach ag pointí ainmnithe 
iontrála a chuirfear in iúl duit agus an cead á cheannach agat. I gcásanna eile, m.sh. nuair a mheastar an 
iascaireacht a bheith saor in aisce, d’fhéadfadh sé gur ghá dul thar thalamh feirme le dul isteach agus ba 
cheart cead a lorg ón úinéir talún chuige sin. Ní gá go mbeadh ag úinéirí talún na cearta iascaireachta i leith 
na réimsí uisce atá in aice lena gcuid talún agus is faoin slatiascaire atá sé a chinntiú go bhfuil an cead ceart 
faighte aige roimh dó dul ag iascaireacht.

Rialacháin Fionnuisce Ghinearálta
Tá roinnt rialacháin ghinearálta ann is infheidhme maidir le hiascaireacht i ngach loch, abhainn agus sruthán 
fionnuisce:

 � Is é slat agus dorú an t-aon mhodh dlíthiúil le héisc fionnuisce a ghabháil
 � Ní ceadmhach a bheith ag iascaireacht le níos mó ná dhá shlat san am céanna
 � Ní ceadmhach éisc bheo a úsáid mar bhaoite
 � Ní ceadmhach róiste beo a aistriú ó réimse uisce amháin go réimse uisce eile
 � Éisc a bhfuarthas greim go ciotach orthu, ní ceadmhach iad a mharú ná a bheith i do sheilbh agat 
 � (i.e. éisc nár cuireadh an duán ina mbéal)
 � Ní ceadmhach a bheith ag iascaireacht eascann agus caithfear aon eascanna a ghabhtar a chur ar ais san 
uisce

 � Ar réimsí uisce atá ainmnithe mar ‘dúnta’ nó ‘gabháil agus scaoileadh’ i gcás an bhradáin, ní ceadmhach 
péisteanna a úsáid mar bhaoite agus ní ceadmhach ach duán lom aonair nó duán lom dúbailte a úsáid le 
haghaidh iascaireacht speicis ar bith.

Slatiascaireacht Breac Donn

Ceadúnas: In Éirinn, ní gá duit Ceadúnas Stáit a cheannach chun bheith ag iascaireacht bric dhonna. 

Cead: Is minic a bhíonn an tslatiascaireacht breac ar aibhneacha rialaithe ag clubanna slatiascaireachta 
áitiúla, a ghlacann na cearta iascaireachta i leith cúpla ciliméadar d’abhainn ar léas agus a chuireann ticéid/
ceadanna lae ar fáil don slatiascaire a thagann ar cuairt. Is iondúil nach mbíonn níos mó ná €10 - €20 ar 
thicéid den sórt sin agus is féidir iad a cheannach i siopa áitiúil de ghnáth.

Tá an tslatiascaireacht breac saor in aisce ar an-chuid lochanna, lena n-áirítear Loch Coirib, Loch Measca, Loch 
Con, Loch Cuilinn, Loch Arbhach, Loch Ailín, Loch Rí agus Loch Deirgeirt, agus níl cead ar bith ag teastáil dá 
bhrí sin.

Séasúir: Ní hionann tús an tséasúir bric dhoinn fhiáin i ngach iascach, ach cuirtear tús leis an séasúr idir an 
15 Feabhra agus an 17 Márta i bhformhór na gcásanna. Dúntar an chuid is mó de na limistéir iascaigh ar 
an 30 Meán Fómhair, ach dúntar roinnt eisceachtaí ar dhátaí éagsúla idir an 15 Meán Fómhair agus an 12 
Deireadh Fómhair. D’fhéadfadh sé go mbeadh a gcuid rialacha féin ag clubanna maidir le dátaí oscailte agus 
dúnta.

Teorainneacha Mála: Tá teorainneacha mála i bhfeidhm in go leor limistéir iascaigh agus braitheann siad 
ar an iascach ar leith atá i gceist. Molann Iascach Intíre Éireann do shlatiascairí a bheith ag iascaireacht go 
hinbhuanaithe agus ‘Gabháil agus Scaoileadh’ a chleachtadh.

Teorainneacha Méide: Tá teorainneacha méide i bhfeidhm le haghaidh breac donn i mbeagnach gach 
abhainn agus loch. Ní hionann na teorainneacha i ngach réimse uisce agus tá sonraí ar fáil ar an leathanach 
ar ár láithreán gréasáin a bhaineann leis an tslatiascaireacht breac donn: https://fishinginireland.info/trout/

Modhanna Slatiascaireachta: Beidh a rialacha féin ag roinnt clubanna slatiascaireachta maidir le modhanna 
slatiascaireachta, amhail ‘Iascaireacht Chuileoige Amháin’. Má táthar i mbun iascaireachta ar abhainn atá 
ainmnithe mar ‘dúnta’ nó ‘gabháil agus scaoileadh’ i gcás an bhradáin (féach thall), ní ceadmhach péisteanna a 
úsáid mar bhaoite agus ní mór duán lom aonair nó duán lom dúbailte a úsáid.

Is minic a athraítear rialacháin slatiascaireachta. Ba cheart duit na rialacháin is déanaí a sheiceáil anseo 
roimh dhul ag iascaireacht: https://fishinginireland.info/regulations/

Ceadúnas Stáit ag teastáil? Níl Níl Ceadúnas Stáit ag teastáil

Cead Áitiúil ag teastáil? Go minic
Cead ag teastáil le haghaidh cuid mhaith 

aibhneacha

Séasúr Oscailte/Dúnta Tá
Níl Cead ag teastáil le haghaidh cuid mhaith 

lochanna

Teorainneacha Mála Tá Braitheann sé ar an iascach atá i gceist

Teorainneacha Méide Tá Braitheann sé ar an iascach atá i gceist

Srianta maidir leis an Modh 
Slatiascaireachta

Tá Braitheann sé ar an iascach atá i gceist



Ceadúnas: Ní mór duit Ceadúnas Stáit a bheith i do sheilbh agat agus tú ag iascaireacht bradán. Gheobhaidh 
tú logleabhar leis an gceadúnas, chomh maith le clibeanna le cur ar aon iasc is mian leat a choinneáil. Is 
féidir ceadúnais a cheannach anseo: https://store.fishinginireland.info/

Ní mór clib a chur ar gach bradán a choinnítear, agus an logleabhar a chomhlánú dá réir sin

Gach bradán a dhéantar a ghabháil agus a scaoileadh (lena n-áirítear éisc sceite agus neamhsceite), ní mór é 
a thaifeadadh sa logleabhar dá réir sin

Tá cosc iomlán ar dhíol bradán a gabhadh le slat.

In Éirinn foilsímid liosta de na limistéir iascaigh bradán gach bliain, áit a sonraítear na limistéir atá 1) 
oscailte i gcomhair na slatiascaireachta, 2) dúnta i gcomhair na slatiascaireachta nó 3) oscailte i gcomhair na 
slatiascaireachta gabhála agus scaoilte amháin. Cuirtear an liosta sin ar fáil ar líne agus ba cheart breathnú 
air sula dtéitear i mbun iascaireachta: 

https://fishinginireland.info/salmon/salmonregs/

Cead: Chomh maith leis an gCeadúnas Stáit, i gcás an chuid is mó den iascaireacht bradán, ní mór cead a 
fháil freisin ón iascach a bhfuil sé ar intinn agat dul ag iascaireacht ann. Is gnách go gcuireann an t-iascach 
ceadanna dá leithéid ar díol sa cheantar áitiúil.

Séasúir: Cuirtear tús leis an tslatiascaireacht bradán ar an 1 Eanáir i líon beag limistéir iascaigh. Ina dhiaidh 
sin, osclaítear an chuid eile de na limistéir iascaigh ar dhátaí éagsúla i mí Feabhra, mí an Mhárta, mí Aibreáin 
agus mí na Bealtaine. Dúntar an séasúr iascaireachta bradán ar an 30 Meán Fómhair.

Teorainneacha Mála: Is é 10 mbradán an uasteorainn bhliantúil mhála. Tá na teorainneacha mála faoi réir 
aon chuóta a leithdháiltear ar abhainn agus ar a fo-aibhneacha.

Faoi réir na huasteorann bliantúla mála (deich n-iasc), ceadófar do shlatiascaire na méideanna seo a leanas a 
ghabháil:

• Teorainn Laethúil Mhála - an 1 Eanáir go dtí an 11 Bealtaine - Bradán amháin (méid ar bith) in aghaidh 
an lae (is ceadmhach trí iasc san iomlán a choinneáil sa tréimhse seo)

• Teorainn Laethúil Mhála — an 12 Bealtaine go dtí an 31 Lúnasa - Trí bhradán (méid ar bith) in aghaidh 
an lae (ach amháin i gcás go bhfuil gnáthcheadúnas slaite bradán (aonlae) i seilbh, 1 iasc)

• Teorainn Laethúil Mhála - an 1 Meán Fómhair go dtí deireadh an tséasúir: Bradán amháin (méid ar bith) 
in aghaidh an lae 

Tar éis an teorainn laethúil mhála a ghabháil, ceadaítear do shlatiascairí dul i mbun na hiascaireachta 
gabhála agus scaoilte ar chuntar go n-úsáidfidh siad duán lom nó duán lom dúbailte agus nach n-úsáidfidh 
siad péisteanna. 

Éisc a bhfaightear greim go ciotach orthu, ní ceadmhach iad a mharú ná a shealbhú.

Teorainneacha Méide: Níl teorainneacha méide i bhfeidhm i gcás an bhradáin 

Modh Slatiascaireachta agus Rialacháin Eile: 

I gcás limistéir iascaigh gabhála agus scaoilte amháin:

• Tá cosc iomlán ar iascaireacht le péisteanna

• Ní mór do shlatiascairí duán lom nó duán lom dúbailte a úsáid.

• Ní mór an t-iasc a láimhsiú go cúramach agus níor cheart é a bhaint den uisce sula scaoilfí saor é.

Tabhair faoi deara gur cion é aon bhreac geal a mharú sna huiscí seo a leanas;

- Ceantair Iascaigh na Gaillimhe, Chonamara nó Bhaile na Cille lena n-áirítear ar muir ó Cheann Caillí i 
gContae an Chláir go Cuan Mó (agus in aon uisce a shreabhann amach i gCuan Mó) i gCeantar Iascaigh 
Bhaingear ó dheas de líne arna tarraingt soir agus siar trí Cheann Acla,

- Ceantar Chiarraí, sa chuid sin den fharraige soir ó líne idir Ceann Bhólais agus Ceann an Uain agus na huiscí 
go léir a scaoiltear amach ann (i.e. limistéar an Choireáin).

Cé go dtugann an méid thuas achoimre leathan ar na príomhrialacháin, tá roinnt rialacháin áitiúla ann freisin 
a bhraitheann ar an abhainn/loch ar leith ar a bhfuil tú i mbun iascaireachta. Beidh ar shlatiascairí fiosruithe 
a dhéanamh sa cheantar féin faoi na rialacháin atá i bhfeidhm agus/nó eolas a fháil faoin limistéar iascaigh 
atá i gceist ar ár láithreán gréasáin ag: https://fishinginireland.info/salmon/

Is minic a athraítear rialacháin slatiascaireachta. Ba cheart duit na rialacháin is déanaí a sheiceáil anseo 
roimh dhul ag iascaireacht: https://fishinginireland.info/salmon/salmonregs/

Slatiascaireacht Bradán

Ceadúnas Stáit ag teastáil? Tá Bíonn Ceadúnas Stáit ag teastáil i gcónaí

Cead Áitiúil ag teastáil? De ghnáth
Bíonn cead áitiúil ag teastáil le haghaidh an chuid 

is mó den tslatiascaireacht bradán

Séasúr Oscailte/Dúnta Tá Braitheann sé ar an iascach atá i gceist

Teorainneacha Mála Tá

Ní ceadmhach iasc ar bith a ghabháil i Limistéir 
Iascaigh Ghabhála agus Scaoilte.1-3 cinn in 

aghaidh an lae i limistéir iascaigh oscailte, suas le 
10 gcinn ar a mhéad in aghaidh na bliana. Féach 

thall le tuilleadh sonraí a fháil.

Teorainneacha Méide Níl Níl teorainn mhéide i gceist

Srianta maidir leis an Modh 
Slatiascaireachta

Go minic Is minic a bhíonn srianta áitiúla i bhfeidhm



Ceadúnas: Ní mór duit Ceadúnas Stáit a bheith i do sheilbh agat agus tú ag iascaireacht breac geal in 
Éirinn. Gheobhaidh tú logleabhar leis an gceadúnas, chomh maith le clibeanna le cur ar aon iasc is mian 
leat a choinneáil. Is féidir ceadúnais a cheannach anseo: https://store.fishinginireland.info/

In Éirinn, caitear le breac geal ar bith atá níos mó ná 40cm ar an gcaoi chéanna le bradán sna rialacháin:

• Ní mór clib a chur ar gach breac geal os cionn 40cm a choinnítear, agus an logleabhar a chomhlánú 
dá réir sin

• Gach breac geal atá níos mó ná 40cm a dhéantar a ghabháil agus a scaoileadh (lena n-áirítear éisc 
sceite agus neamhsceite), ní mór é a thaifeadadh sa logleabhar dá réir sin

• Tá cosc iomlán ar dhíol breac geal atá níos mó ná 40cm a gabhadh le slat

In Éirinn foilsímid liosta de na limistéir iascaigh breac geal gach bliain, áit a sonraítear na limistéir atá 1) 
oscailte i gcomhair na slatiascaireachta, 2) dúnta i gcomhair na slatiascaireachta nó 3) oscailte i gcomhair 
na slatiascaireachta gabhála agus scaoilte amháin. Cuirtear an liosta sin ar fáil ar líne agus ba cheart 
breathnú air sula dtéitear i mbun iascaireachta: https://fishinginireland.info/salmon/salmonregs/

Cead: Chomh maith leis an gCeadúnas Stáit, i gcás an chuid is mó den iascaireacht breac geal, ní mór 
cead a fháil freisin ón iascach a bhfuil sé ar intinn agat dul ag iascaireacht ann. Is gnách go gcuireann an 
t-iascach ceadanna dá leithéid ar díol sa cheantar áitiúil.

Séasúir: Cuirtear tús leis an tslatiascaireacht breac geal ar an 1 Eanáir i líon beag limistéir iascaigh. Ina 
dhiaidh sin, osclaítear an chuid eile de na limistéir iascaigh ar dhátaí éagsúla i mí Feabhra, mí an Mhárta, 
mí Aibreáin agus mí na Bealtaine. Dúntar an séasúr ar an 30 Meán Fómhair sa chuid is mó de na limistéir 
iascaigh ach fanann líon beag acu ar oscailt go dtí an 12 Deireadh Fómhair.

Slatiascaireacht Breac Geal Teorainneacha Mála: Is é 10 mbreac gheala (os cionn 40cm) an uasteorainn bhliantúil mhála. Tá na 
teorainneacha mála faoi réir aon chuóta a leithdháiltear ar abhainn agus ar a fo-aibhneacha.

Faoi réir na huasteorann bliantúla mála (trí iasc), ceadófar do shlatiascaire na méideanna seo a leanas a 
ghabháil:

• Teorainn Laethúil Mhála - an 1 Eanáir go dtí an 11 Bealtaine - Breac geal amháin (os cionn 40cm) in 
aghaidh an lae (is ceadmhach trí iasc san iomlán a choinneáil sa tréimhse seo)

• Teorainn Laethúil Mhála - an 12 Bealtaine go dtí an 31 Lúnasa - Trí bhreac gheala (os cionn 40cm) in 
aghaidh an lae

• Teorainn Laethúil Mhála - an 1 Meán Fómhair go dtí deireadh an tséasúir: Breac geal amháin (os cionn 
40cm) in aghaidh an lae 

• Is é trí bhreac gheala (méid ar bith) in aghaidh an lae an uasteorainn laethúil mhála do gach slatiascaire

Tar éis an teorainn laethúil mhála a ghabháil, ceadaítear do shlatiascairí dul i mbun na hiascaireachta 
gabhála agus scaoilte ar chuntar go n-úsáidfidh siad duán lom nó duán lom dúbailte agus nach n-úsáidfidh 
siad péisteanna. Éisc a bhfaightear greim go ciotach orthu, ní ceadmhach iad a mharú ná a shealbhú.

Teorainneacha Méide: Níl teorainneacha méide i bhfeidhm i gcás an bhric ghil, ach caithfear clib a chur ar 
aon bhreac geal atá os cionn 40cm a choinníonn tú agus é a thaifeadadh sa logleabhar.

Modh Slatiascaireachta agus Rialacháin Eile: 

I gcás limistéir iascaigh gabhála agus scaoilte amháin:

• Tá cosc iomlán ar iascaireacht le péisteanna

• Ní mór do shlatiascairí duán lom nó duán lom dúbailte a úsáid.

• Ní mór an t-iasc a láimhsiú go cúramach agus níor cheart é a bhaint den uisce sula scaoilfí saor é.

Ní ceadmhach aon bhreac geal a mharú sna limistéir seo a leanas:

• Ceantair Iascaigh na Gaillimhe, Chonamara nó Bhaile na Cille lena n-áirítear ar muir ó Cheann Caillí i 
gContae an Chláir go Cuan Mó (agus in aon uisce a shreabhann amach i gCuan Mó) i gCeantar Iascaigh 
Bhaingear ó dheas de líne arna tarraingt soir agus siar trí Cheann Acla

• Ceantar Chiarraí, sa chuid sin den fharraige soir ó líne idir Ceann Bhólais agus Ceann an Uain agus na 
huiscí go léir a scaoiltear amach ann (i.e. limistéar an Choireáin).

Cé go dtugann an méid thuas achoimre leathan ar na príomhrialacháin, tá roinnt rialacháin áitiúla ann freisin 
a bhraitheann ar an abhainn/loch ar leith ar a bhfuil tú i mbun iascaireachta. Beidh ar shlatiascairí fiosruithe 
a dhéanamh sa cheantar féin faoi na rialacháin atá i bhfeidhm agus/nó eolas a fháil faoin limistéar iascaigh 
atá i gceist ar ár láithreán gréasáin ag: https://fishinginireland.info/salmon/

Is minic a athraítear rialacháin slatiascaireachta. Ba cheart duit na rialacháin is déanaí a sheiceáil anseo 
roimh dhul ag iascaireacht: https://fishinginireland.info/salmon/salmonregs/

Ceadúnas Stáit ag teastáil? Tá Bíonn Ceadúnas Stáit ag teastáil i gcónaí

Cead Áitiúil ag teastáil? De ghnáth
Bíonn cead áitiúil ag teastáil le haghaidh an chuid 

is mó de shlatiascaireacht breac geal

Séasúr Oscailte/Dúnta Tá Braitheann sé ar an iascach atá i gceist

Teorainneacha Mála Tá

1-3 bhreac gheala os cionn 40cm in aghaidh an 
lae, suas le 10 gcinn ar a mhéad in aghaidh na 
bliana. Is é 3 bhreac gheala in aghaidh an lae 

(méid ar bith) an teorainn laethúil mhála. Féach 
thall le tuilleadh sonraí a fháil.

Teorainneacha Méide Go minic Níl teorainn mhéide i gceist

Srianta maidir leis an Modh 
Slatiascaireachta

Go minic Is minic a bhíonn srianta áitiúla i bhfeidhm



Ceadúnas: Níl aon Cheadúnas Stáit ag teastáil le dul ag garbhiascaireacht. 

Cead: Tá an chuid is mó den gharbhiascaireacht in Éirinn saor in aisce. Níl cead ag teastáil le dul ag 
garbhiascaireacht ach i líon beag áiteanna. Is amhlaidh atá an scéal sna háiteanna seo a leanas go príomha:

• Limistéar Iascaigh Lár na Tíre:   https://fishinginireland.info/midland-permit/ 
• ar Iascaigh Bhord Soláthair an Leictreachais:  https://www.esb.ie/acting-responsibly/fisheries-2

agus ar roinnt lochanna beaga a bhainistítear go háitiúil. 
Séasúir: Níl aon séasúr dúnta le haghaidh na garbhiascaireachta in Éirinn; is é sin le rá gur ceadmhach dul ag 
garbhiascaireacht i rith na bliana.

Teorainneacha Mála/Méide: Ní ceadmhach ach suas le 4 iasc gharbha a choinneáil ar aon lá amháin. 
Caithfidh fad gabhail na n-iasc sin a bheith cothrom le 25cm nó faoina bhun.

Modh Slatiascaireachta agus Rialacháin Eile: 
• Ní ceadmhach a bheith ag iascaireacht eascann agus caithfear aon eascanna a ghabhtar a chur ar ais san uisce
• Ní ceadmhach éisc bheo a úsáid mar bhaoite
• Ní ceadmhach éisc gharbha a dhíol 
• Tá cosc iomlán ar róiste beo (Rutilus rutilus) a aistriú chun críoch ar bith ó aon réimse uisce chuig aon 

réimse uisce eile
D’fhéadfadh sé go mbeadh rialacha eile i bhfeidhm ar roinnt réimsí uiscí ina ndéantar an iascaireacht bradán/
breac geal/breac donn. Mar shampla, d’fhéadfadh sé go n-éileofaí ort duán lom aonair a úsáid nó d’fhéadfadh 
sé go mbeadh cosc ar chineálacha áirithe baoite. Beidh ort fiosruithe a dhéanamh go háitiúil leis na rialacha 
a fháil amach roimh dhul ag iascaireacht.

Tá tuilleadh eolais faoin ngarbhiascaireacht in Éirinn ar fáil ar ár láithreán gréasáin anseo: 
https://fishinginireland.info/coarse/

Is minic a athraítear rialacháin slatiascaireachta. Ba cheart duit na rialacháin is déanaí a sheiceáil anseo 
roimh dhul ag iascaireacht: https://fishinginireland.info/regulations/

Slatiascaireacht Liús

Ceadúnas: Níl aon Cheadúnas Stáit ag teastáil le dul ag iascaireacht liús.  

Cead: Tá an chuid is mó den tslatiascaireacht liús in Éirinn saor in aisce. Níl cead ag teastáil le dul ag 
iascaireacht liús ach i líon beag áiteanna. Is amhlaidh atá an scéal sna háiteanna seo a leanas go príomha: 

• Limistéar Iascaigh Lár na Tíre:   https://fishinginireland.info/midland-permit/ 
• ar Iascaigh Bhord Soláthair an Leictreachais:  https://www.esb.ie/acting-responsibly/fisheries-2

agus ar roinnt lochanna beaga a bhainistítear go háitiúil. 

Séasúir: Níl aon séasúr dúnta le haghaidh na slatiascaireachta liús in Éirinn; is é sin le rá gur ceadmhach dul 
ag iascaireacht liús i rith na bliana.

Teorainneacha Mála: Ní ceadmhach duit níos mó ná 1 liús (níos lú ná 50 cm) ná níos mó ná 0.75 kg d’fheoil 
liúis a choinneáil, ná a bheith i do sheilbh agat.

Teorainneacha Méide: Ní mór gach liús atá níos mó ná 50 cm (fad gabhail) a chur ar ais san uisce.

Modh Slatiascaireachta agus Rialacháin Eile: 

• Ní ceadmhach éisc bheo a úsáid mar bhaoite
• Ní ceadmhach ach 2 shlat ar a mhéad a úsáid ag aon am amháin
• Ní ceadmhach níos mó ná 12 iasc gharbha a bheith agat lena n-úsáid mar bhaoite le haghaidh na 

hiascaireachta liús
• Más mian leat níos mó ná 4 iasc gharbha a bheith i do sheilbh agat lena n-úsáid mar bhaoite le 

haghaidh na hiascaireachta liús, ní mór duit – 
(a) na héisc a fháil ó dhéileálaí tácla iascaireachta nó ó sholáthraí baoite éisc agus 
(b) admháil ar ar cheannaigh tú a fháil agus a choinneáil.

Tá tuilleadh eolais faoin tslatiascaireacht liús in Éirinn ar fáil ar ár láithreán gréasáin anseo: 
https://fishinginireland.info/pike/

Is minic a athraítear rialacháin slatiascaireachta. Ba cheart duit na rialacháin is déanaí a sheiceáil anseo 
roimh dhul ag iascaireacht: https://fishinginireland.info/regulations/

Garbhiascaireacht (Péirse, Eascann agus Ciprinidí)

Ceadúnas Stáit ag teastáil? Níl Níl Ceadúnas Stáit ag teastáil

Cead Áitiúil ag teastáil? Go hannamh Níl Cead ag teastáil ach  i gcás líon beag iascach

Séasúr Oscailte/Dúnta Níl Iascaireacht i rith na bliana

Teorainneacha  Mála Tá 1 liús in aghaidh an lae

Teorainneacha Méide Tá 50cm ar a mhéad 

Srianta maidir leis  an Modh 
Slatiascaireachta

Tá Roinnt acu, féach thíos

Ceadúnas Stáit ag teastáil? Níl Níl Ceadúnas Stáit ag teastáil

Cead Áitiúil ag teastáil? Go hannamh Níl Cead ag teastáil ach  i gcás líon beag iascach

Séasúr Oscailte/Dúnta Níl Iascaireacht i rith na bliana

Teorainneacha  Mála Tá 4 iasc in aghaidh an lae

Teorainneacha Méide Tá 25cm ar a mhéad  (Fad gabhail)

Srianta maidir leis  an Modh 
Slatiascaireachta

Tá Roinnt acu, féach thíos



Ceadúnas/Ceadanna: Níl Ceadúnas Stáit ag teastáil ach amháin má tá tú ag iascaireacht breac geal (nó 
bradán). Seachas sin tá an tslatiascaireacht mhara in Éirinn saor in aisce agus níl aon cheadúnas ná cead ag 
teastáil ina leith. 

Tá údarú speisialta ag teastáil le haghaidh na hiascaireachta tuinníní gorma agus ní thugtar é ach do líon 
beag oibreoirí bád cairtfhostaithe ar bhonn gabhála agus scaoilte. Tá cosc iomlán ar gach cineál eile den 
iascaireacht tuinníní gorma.

Séasúir: Bíonn séasúir oscailte/dhúnta ann le haghaidh an bhradáin agus an bhric gheala. Ní bhíonn séasúir 
oscailte/dhúnta ann le haghaidh speicis éisc eile.

Teorainneacha Mála/Méide: Tá teorainneacha mála agus méide i gceist le bradán, breac geal agus doingean 
mara. Féach leathanaigh eile sa lámhleabhar seo le faisnéis ábhartha a fháil.

Modh Slatiascaireachta agus Rialacháin Eile: Meastar an craosaire, an sciata coiteann, an sciata bán, an roc 
dústríoctha, an fíogach gobach agus an bráthair a bheith i mbaol agus caithfear iad a chur ar ais san uisce 
gan mhoill má ghabhtar iad. Ní ceadmhach trolláil a dhéanamh le trealamh ar féidir leis tuinnín gorm a 
ghabháil gan údarú speisialta a bheith agat.

Tá tuilleadh eolais faoin tslatiascaireacht mhara in Éirinn ar fáil ar ár láithreán gréasáin anseo: 
https://fishinginireland.info/sea/

Is minic a athraítear rialacháin slatiascaireachta. Ba cheart duit na rialacháin is déanaí a sheiceáil anseo 
roimh dhul ag iascaireacht: https://fishinginireland.info/regulations/

Déanann an AE cinntí go rialta ar rialacháin agus srianta le haghaidh na iascaireachta doingean mara agus, 
dá bhrí sin, tá na cúinsí an-luaineach. Athraíonn na rialacháin ó bhliain go bliain agus/nó ar gearrfhógra.

Ceadúnas/Ceadanna: Níl aon cheadúnas ná cead ag teastáil le dul ag iascaireacht doingean mara.

Séasúir: Níl aon séasúr dúnta ann faoi láthair (earrach 2020) le haghaidh an doingin mara ach athraíonn na 
cúinsí ó bhliain go bliain agus, dá bhrí sin, ba cheart duit seiceáil roimh dhul ag iascaireacht.

Teorainneacha Mála/Méide: 

• 1 Eanáir go 31 Eanáir 2023, – teorainn mhála 2 iasc. Tá íosmhéid 42cm i bhfeidhm.

• 1 Feabhra go 31 Márta 2023, iascaireacht gabhála agus scaoilte amháin

• 1 Aibreán go 31 Nollaig 2023 – teorainn mhála 2 iasc. Tá íosmhéid 42cm i bhfeidhm.

Tá tuilleadh eolais faoin tslatiascaireacht doingean mara in Éirinn ar fáil ar ár láithreán gréasáin anseo: 

https://fishinginireland.info/sea/bass

Is minic a athraítear rialacháin slatiascaireachta. Ba cheart duit na rialacháin is déanaí a sheiceáil anseo 
roimh dhul ag iascaireacht: https://fishinginireland.info/regulations/

Slatiascaireacht Farraige Slatiascaireacht Doingean Mara

Ceadúnas Stáit ag teastáil? Go hannamh
Níl ach nuair atáthar ag iascaireacht bradán nó 

breac geal

Cead Áitiúil ag teastáil? Níl Níl Cead ag teastáil

Séasúr Oscailte/Dúnta Go hannamh
Níl ach nuair atáthar ag iascaireacht bradán nó 

breac geal

Teorainneacha  Mála Go hannamh
I gcás bradán, breac geal agus doingean mara 

amháin

Teorainneacha  Méide Go hannamh
I gcás bradán, breac geal agus doingean mara 

amháin

Srianta maidir leis  an Modh 
Slatiascaireachta

Níl Srianta maidir le trolláil

Ceadúnas Stáit ag teastáil? Níl Níl Ceadúnas Stáit ag teastáil

Cead Áitiúil ag teastáil? Níl Níl Cead ag teastáil

Séasúr Oscailte/Dúnta Níl Athraíonn ó bhliain go bliain (féach thíos)

Teorainneacha  Mála Tá 2 iasc in aghaidh na tréimhse 24 uair an chloig

Teorainneacha  Méide Tá 42cm ar a laghad

Srianta maidir leis  an Modh 
Slatiascaireachta

Tá Níl aon srianta modha ann



Éire/Tuaisceart Éireann
Tá dhá dhlínse ar leith ar oileán na hÉireann: Poblacht na hÉireann (nó Éire) agus Tuaisceart Éireann, atá 
ina chuid den Ríocht Aontaithe. Mar thoradh air sin, tá trí ghníomhaireacht ar leith ar oileán na hÉireann a 
rialaíonn cúrsaí iascaireachta. Iascach Intíre Éireann (IIÉ), a rialaíonn tromlach na hiascaireachta i bPoblacht 
na hÉireann, an Roinn Talmhaíochta, Comhshaoil agus Gnóthaí Tuaithe (DAERA), a rialaíonn an chuid is mó 
den iascaireacht i dTuaisceart Éireann, agus Gníomhaireacht na Lochanna, a rialaíonn an iascaireacht ar 
chórais an Fheabhail agus Chairlinn a théann trasna na teorann idir 
Tuaisceart Éireann agus Éire. Tá na limistéir sin marcáilte ar an léarscáil 
thíos. 

Ní thugtar sa treoir seo ach faisnéis maidir le bheith ag iascaireacht 
sna limistéir in Éirinn atá rialaithe ag IIÉ. Slatiascairí ar mian leo dul ag 
iascaireacht i limistéir atá rialaithe ag Gníomhaireacht na Lochanna nó 
ag DAERA, ba cheart dóibh breathnú ar an láithreán gréasáin cuí roimh 
ré:

DAERA:   www.nidirect.gov.uk/information-and-services/ 
  outdoor-recreation-and-sport/angling

Gníomhaireacht na Lochanna:  www.ufishireland.org

Sábháilteacht
Gníomhaíocht uiscebhunaithe í an tslatiascaireacht ina mbíonn na dálaí ag athrú i gcónaí agus contúirtí 
folaithe i gceist in amanna. Bíonn baol báite ann i gcónaí agus ba cheart duit an-chúram a dhéanamh de do 
shábháilteacht féin agus de shábháilteacht daoine eile atá i mbun slatiascaireachta in éineacht leat. 

Coinnigh an méid seo a leanas i gcuimhne agus tú ag dul ag iascaireacht:

• Cuir ort seaicéad tarrthála. *

• Tabhair aird ar an gcomhairle ar chomharthaí rabhaidh, ceadanna agus fógraí

• Ná dul sa seans agus tú ag lapadaíl nó ag iascaireacht ó bhád, ón gcladach nó ón mbruach

• Seiceáil réamhaisnéis na haimsire agus na táblaí taoide sula dtéann tú amach

• Coinnigh súil ar na dálaí aimsire, uisce agus taoide agus tú ag iascaireacht

• Bíodh cara ag iascaireacht leat nó inis do dhuine eile cá áit a mbeidh tú

• Tabhair leat fón póca lánluchtaithe i mála/cás uiscedhíonach.

• Caith éadaí agus coisbheart cuí

* De réir an dlí caithfear seaicéad tarrthála a chaitheamh in aon bhád atá faoi bhun 7 méadar ar fad. Áirítear 
leis sin gach bád slatiascaireachta locha.

Le treoir níos mionsonraithe a fháil maidir le sábháilteacht agus tú i mbun slatiascaireachta, téigh chuig: 

www.fishinginireland.info/safety.htm

Gabháil agus Scaoileadh
Tá de fhreagracht orainn go léir ár limistéir iascaigh a chosaint agus a chaomhnú ionas go mbeidh na glúnta 
atá le teacht in ann taitneamh a bhaint astu chomh maith. Tá bagairtí ann don chuid is mó de na limistéir 
iascaigh, lena n-áirítear truailliú, astarraingt uisce agus iascaireacht mhídhleathach, rudaí a mbíonn tionchar 
diúltach acu ar fad ar na stoic éisc. Ar an ábhar sin, d’iarrfaimis go ndéanfadh gach slatiascaire ‘Gabháil agus 
Scaoileadh’ a chleachtadh d’fhormhór na n-iasc a ghabhann sé. Tabhair tús áite do leas na n-iasc i gcónaí agus 
tú ag slatiascaireacht. Glac grianghraf tapa d’aon iasc trófaí agus cuir ar ais san uisce go cúramach é. Ná déan 
dearmad: Gabháil, Glac Grianghraf, Scaoil #CPRsavesfish

Ná Fág Lorg
Cloígh le seacht bprionsabal ‘Ná Fág Lorg Éireann’: 

Pleanáil chun cinn agus ullmhaigh; Déan taisteal agus campáil ar thalamh láidir; Faigh 
réidh le bruscar i gceart; Ná tóg aon rud ón áit; Íoslaghdaigh tionchar tine campa (bí 
cúramach le tine); Bíodh meas agat ar an bhfiadhúlra; Bíodh meas agat ar chuairteoirí eile.

Ba cheart feithiclí a pháirceáil i limistéir shainithe agus ar bhealach nach mbeidh siad ina mbac. 

Ba cheart do shlatiascairí a bheith ag iascaireacht go freagrach inbhuanaithe – nuair is féidir, úsáid 

duáin loma aonair agus déan ‘gabháil agus scaoileadh’ gan mheáchan “san uisce”.

www.leavenotraceireland.org 

Bithshlándáil
Aistrítear speicis ionracha uisceacha agus pataiginí éisc go héasca ó shruthchúrsa amháin go sruthchúrsa 
eile ar thácla slatiascaireachta, ar bháid agus ar éadaí cosanta. Is féidir leo sin an-chuid dochair a dhéanamh 
do na stoic éisc atá ann cheana, don ghnáthóg uisceach agus don chomhshaol i gcoitinne. D’iarrfaimis ar 
na slatiascairí ar fad iniúchadh agus glanadh a dhéanamh ar a bhfearas sula mbogann siad ó réimse uisce 
amháin go réimse uisce eile.

Tá an t-eolas ar fad maidir le cosc a chur ar speicis ionracha ar fáil ar ár láithreán gréasáin ag: 
www.fisheriesireland.ie/Research/invasive-species.html 
Nó trí Speicis Ionracha Éireann ag 
http://invasivespeciesireland.com/cops/water-users/anglers/

Séanadh
Rinneadh gach iarracht cruinneas a chinntiú agus an foilseacháin seo á chur i dtoll a chéile, mar aon leis na 
léarscáileanna agus na leathanaigh ghréasáin a ghabhann leis. Ní ghlacann Iascach Intíre Éireann freagracht 
as earráidí ná easnaimh atá iontu mar sin féin. D’fhéadfadh rioscaí agus guaiseacha a bheith i gceist le roinnt 
gníomhaíochtaí spóirt ó nádúr. Moltar árachas pearsanta timpiste a bheith agat más mian leat dul i mbun 
spórt dá leithéid. Cé go mbeadh árachas dliteanais phoiblí ag go leor oibreoirí, moltar i gcónaí labhairt leis 
an eagras nó leis an oibreoir atá i gceist lena fháil amach cén sórt clúdaigh atá ann.

Nótaí buíochais
© Arna fhoilsiú ag Iascach Intíre Éireann 2020  
P/N: IFI/2020/1-0451 - 002

Grianghraif le caoinchead: James Barry.

Is féidir an bróisiúr seo a chur ar fáil i bhformáidí malartacha arna iarraidh sin.



Română

Rómáinis

Lietuvių

Liotuáinis

Deutsch

Gearmáinis

Polskie

Polainnis

Latvietis

Laitvis

Français

Fraincis

русский

Rúisis

Nederlands

Ollainnis

Italiano

Iodálach

Україна

Úcráinis

English

Béarla

Scan na cóid QR ar na leathanaigh seo chun cóip de na rialacháin seo i 
dteangacha Eorpacha éagsúla a fheiceáil/a íoslódáil.

www.facebook.com/fishinginireland

@AnglingUpdate

Chun eolas cothrom le dáta a fháil ar iascaireacht in Éirinn 

logáil isteach: www.fishinginireland.info

nó seol ríomhphost chuig: 

anglingqueries@fisheriesireland.ie

Lean muid ar Facebook & Twitter


